
Eskura daukagun egunkaria 
Urte luzetan amets soila 
izan dugu euskarazko egun-

karia. Ametsarekin batera 
gogo bizia. Ametsetako gauza 

gogoan eduki tzet ik eskura 
edukitzera tarte handia da-

goela ondotxo dakigu, ordea. 
Ametsetako egunkaria es-
kurako bihurtu ahal izateko 

urrats garrantzizkoak eman 
dira dagoeneko, CIESek egin-

dako azterketa soziologiko 
hartatik hona. Azterketa hura 
beharrezkoa zen; zirikatzaile 

gertatu zen gutxienez; oinarri 
ona ere bai. 

Ordut ik ona gogoa asmo bi-
hurtu da; asmoa, egi tamu; 

egitamua, egitarau; egitaraua, 
tza. Eta e z a g u n a da 

hura: Ezina okinez 
Laster izango dugu eus-

karazko egunkaria. Egunero! 
Euskaldun g e h i e n o n 

gogoa zen euskal 
egunkaria asmo finko bihurtu 

zen urteko erdi ingu-

ruan hogeitabost bat lagunon 
a r t e a n , D o n o s t i a k o San 
Tomás lizeoan. Lehen urratsa 
egina zegoen, eta aurrerakoak 
egiteko erabakia hartuta. 

Bi hilabeteren buruan ho-
geitabost lagun haiek ehun 
bat lagun bihurtu ziren Duran-
goko bileran. Eta asmo hura 
eg i tamu ger ta tu zen. Han 
onarturiko egunkariaren 11 
abiaburuak helburu segurura 
jotzen zuten. 

Hirugarren urrats nagusia: 
70 laguneko Talde Eragilearen 
bilera Donost ian: egi tamu 
hura egitarau bihurtzen da, 
hiru batzorderen eskuetan: 
Batzorde Bateratzailea, Kaze-
tari-Batzordea eta Ekonomi-
B a t z o r d e a , e g u n k a r i a r e n 
proiektua lantzeko, berorren 
alderdi guztietatik. 

Hiru hilabeteko lan eutsia 
eta sakona, hiru batzordeek 
egin zutena. Apirilaren zaz-

p i a n , Ba tzo rde Erag i l eak 
euskal egunkariaren proeiktua 
aztertu, kritikatu eta zuzendu 
ondoren, proiektu baino ge-
hiago bihurtu zuen: ekintza-
bide sozial, herritar guztiona. 

Ordutik hona herritarren es-
kuetan —eta agintarienean — 
dago euskaldunon egunka-
riaren proiektua, herritar guz-
tion ekimenari deika. 

Bada hilabete bat behintzat 
euskaldunon guztion ametsa 
herritar guzt ion ekintza bi-
hur tua dela, Euskaldunon 
Egunkariaren aldeko kanpaina 
soziala abiatua denetik, eta 
Talde Eragilea hiru Batzorde 
nagusitan eta hiru batzordeok 
beste mila batzordetan za-
baldu direnetik, herrietako 
kanpaina eratu eta bul tza-
tzeko. 

Gaur egun euskaldunon 
a m e t s a zena h e r r i t a r r o n 
e k i n t z a b i h u r t u r i k d a g o . 
Euskal egunkariaren proiektua 

Euskaldunon Egunkariaren al-
deko ekintza konkretua, za-
bala eta indartsua da gaur 
egun. Gelditu ezina. 

Ekintza hau ekintzaldi luzea 
da; denon artean eutsi beha-
rrekoa, gogoz eta tinko eustea 
merezi duena. Ze horren on-
doko urratsa Euskaldunon 
Egunkaria kaleratzea eta eus-
kaldun guztion eskuetan ipin-
tzea da. Udazkenean gerta-
tuko da hori . Eta aurtengo 
urtea Euskaldunon Egunka-
riaren urtea izango da. 

Kazetari baten diseinu tek-
nikoa baino askoz gehiago da 
Egunkaria Sortzen-en Euskal-
dunon Egunkaria. Talderen 
baten proiektua baino askozaz 
gehiago da dagoeneko: Herri-
tarron ekintza da. 

Paulo AGIRREBALTZATEGI 
EKBko lehendakaria 

Egunkaria Sortzen-eko partaidea 


